
UNGMENNAFÉLAGIÐ
SINDRI

Aðalfundur UMF. Sindra 

Starfsár
2024



UNGMENNAFÉLAGIÐ SINDRI
Aðalfundur UMF. Sindra 

 2025
Starfsár 2024

Heiðarleiki
Samvinna
Metnaður





Skýrsla Aðalstjórnar Sindra 2024

Nýtt framkvæmdaráð tók til starfa eftir síðasta aðalfund sem var 30. apríl 2024.

Í ráðinu eftir aðalfund eru ný andlit og annað kunnuglegt. Ráðið skipti þannig

með sér verkum þegar það hittist á fyrsta fundi eftir aðalfund að undirritaður

tók að sér formennsku, Hanna María Friðriksdóttir ritari og Hjalti Þór Vignisson

hélt áfram sem gjaldkeri.

Framkvæmdaráð hefur fundað reglulega og starfið gengið vel. 

Í upphafi árs var tekið í notkun bókhaldskerfi sem sveitarfélagið styrkti félagið

um. Notkun kerfisins hefur gefist vel og gefið góða sýn á fjármál félagsins og

auðveldað utan umhald sem hefur skilað sér í öruggari fjármálastjórn og því að

fjárhagur félagsins stendur almennt vel. Tvær deildir höfðu verið reknar með

halla og safnað skuld við aðalstjórn. Önnur deildin hefur greitt að fullu til baka

en hin ekki.

Aðalstjórn 2024



Í haust var blakdeild félagsins skipt upp í yngri flokka starf auk afreksstarfs

meistaraflokks. Meistaraflokkur fór upp um deild og blakdeildin nú með lið í

Íslandsmóti og óhætt að segja að starfið í deildunum hafi heilt yfir verið

þrótt mikið og fjölbreytt.

Þann 1. desember var haldin vegleg afmælishátíð í tilefni af 90 ára afmæli

félagsins. Myndarlega var staðið að dagskrá þar sem flestar deildir kynntu

starf sitt og myndir og fróðleiksmolar úr sögu félagsins rúlluðu á skjáum í

Heppuskóla og íþróttahúsi. Samhliða voru heimaleikir blak- og

körfuboltadeildar sem félagið bauð gestum á. Á afmælishátíðinni voru tveir

einstaklingar heiðraðir fyrir þeirra framlag til félagsstarfsins í gegnum tíðina,

þau Albert Eymundsson sem heiðraður var sem heiðursfélagi Sindra og Ásta

Ásgeirsdóttir sem heiðruð var með gullmerki félagsins. Heiðursaðild er ný

viðurkenning fyrir félaga sem lagt hafa ómetanlegt starf að mörkum. Á

afmælishátíðinni var kynnt til sögunnar lag eftir Axel Elí Friðriksson (Sela)

sem heitir Fögnum sigrum. Youtube-slóð á lagið er hér fyrir þá sem vilja

hlýða á og um leið njóta skemmtilegra mynda úr starfi félagsins þar sem

ýmsum kempum má sjá bregða fyrir:

 https://www.youtube.com/watch?v=3Oov71i3dwQ.

Við sama tækifæri var undirritaður nýr þjónustusamningur við Sveitarfélagið

Hornafjörð sem tryggir áframhaldandi öflugt starf.

Í nýjum samningi er ákvæði um reglulegt fjárframlag til endurnýjunar

ökutækja félagsins sem litið er á sem ráðstöfun til að tryggja öryggi iðkenda á

vegum félagsins sem best á löngum keppnisferðum sem farið er í allan ársins

hring. Fjárfest var í nýjum bíl og lagt upp með að endurnýjun verði aftur á

árinu 2026.

Aðalstjórn 2024

Á haustdögum barst aðalstjórn uppsagnarbréf frá framkvæmdastjóra. Í

bréfinu var bent á eitt og annað sem betur mætti fara í því hvernig stjórnun

félagsins er römmuð inn og að ekki væri unnið eftir skýrri stefnu. Aðalstjórn

rýndi bréfið og tók í framhaldi ákvörðun um að rétt væri með framkomnar

ábendingar um að leita leiða til úrbóta og að hefja sem lið í því vinnu við

stefnumótun sem vonir eru bundnar við að skili sér í sterkari umgjörð um

starf og stjórnun félagsins. Sú vinna stendur yfir. Ánægjulegt var að sjá góða

þátttöku á fundum sem boðað var til í tengslum við stefnumótunarvinnuna.

Afurð úr stefnumótunarvinnu mun koma á borð aðalstjórnar eftir aðalfund

þar sem taka þarf ákvarðanir hvort og þá hverju þurfi að breyta út frá ráðgjöf

sem við fáum.

Í vetur var ýtt af stað verkefni við ritun næsta kafla sögu Sindra. Rætt hefur

verið við Arnþór Gunnarsson um að taka heimildaöflun og ritun að sér og

hefur fjármagn til fyrsta hluta þeirrar vinnu verið aflað.

Skýrslu aðalstjórnar fyrir árið 2024 vil ég svo enda á að koma að þakklæti til

sjálfboðaliða, starfsmanna og iðkenda hjá félaginu sem eru merkisberar þess

á fjölda íþróttaviðburða um land allt. Starfið væri ekki svipur hjá sjón ef ekki

væri fyrir gríðarlegt vinnuframlag fólksins í stjórnunum.

Fyrir hönd aðalstjórnar

Einar Sigurjónsson, formaður

Skýrsla Húsnæðisnefnd Sindra 2024

Í stjórn húsfélags sitja Gísli Már Vilhjálmsson, formaður, Páll Róbert

Matthíasson og Björn Imsland sem fulltrúi Sveitarfélagsins Hornafjarðar. Páll

Róbert lætur af störfum sem nefndarmaður eftir 6 ára setu. 

Við kaup okkar á Heklu hefur rekstur og styrkur félagsins aukist mikið og

aðstaðan fyrir félagið lagaðist stórkostlega, en betur má ef duga skal! 

Rekstur Heklu árið 2024 var góður, húsið gaf okkur rúmar átta milljónir í tekjur

og rekstrarkostnaður er rétt undir fimm  milljónum og viðhald endaði í tæpum

XX milljónum. Öll herbergi voru í leigu á síðasta ári ásamt íbúðinni sem er

leigð á almenna markaði. Björgvin Lúðvíksson hefur sinnt starfi húsvarðar þar

sem hann hefur séð um lámarks viðhald á eigninni gegn 20.000 kr.

niðurgreiðslu á leigu. Hefur hann reynst félaginu vel og þökkum við honum

góð störf. 

Farið var í viðhald á húsinu en skipt var um glugga á austur hlið hússins að

hluta og til stendur að klára þá hlið auk suðurhliðar á árinu 2025. Ljóst er að

rekstur og eign hússins hefur styrkt stöðu félagsins fjárhagslega og hvað

varðar aðstöðu fyrir starfsfólk, leikmenn og félagsmenn. Því ber okkur að

hugsa vel um húsið og tryggja áframhaldandi stöðugleika hvað það varðar.

Fh. Húsnæðisnefndar

Gísli Már Vilhjálmsson

Skýrsla Badmintondeildar Sindra 2024

Fyrri stjórn:

Sigurborg Jóna Björnsdóttir, formaður.

Hafrún Eiríksdóttir, gjaldkeri.

Hjörvar Freyr Björnsson, ritari. 

Þökkum þeim kærlega fyrir sitt framtak.

Ný stjórn tók við í mars 2024

Stjórnina skipuðu: 

Kristín Vala Þrastardóttir, formaður. 

Nejra Mesetovic, gjaldkeri. 

Sigurborg Jóna Björnsdóttir, ritari. 

Starf Badmintondeildarinnar hélt áfram og iðkendafjöldi hefur verið stöðugur

undanfarin ár. Ný stjórn tók við full af eldmóð og sótti um menningarstyrk til

SASS til að halda byrjendanámskeið í upphafi haustannar með von um að ná til

nýrra aðila, með sérstaka áherslu á yngri iðkendur og fjölmenningarsamfélagið í

sveitarfélaginu. Ekki fékkst styrkur fyrir umsóknina og ljóst að leita þarf annarra

leiða til að styrkja deildina með þessum hætti. 

Badminton 2024



 

Virkir iðkendur eru enn um 15 manns og nokkrir sem hafa mætt endrum og

eins. Á vorönn hafði deildin tvo æfingatíma í viku, miðvikudagskvöld kl. 18:50-

20:00 og sunnudaga 11:00-12:30. Mæting var góð í miðri viku en færri gátu

nýtt sér sunnudagstímann sökum anna. Náðum við einnig að halda út starfi

síðastliðið sumar og var mæting sæmileg í þá tíma. Þegar haustönnin gekk í

garð var deildinni ekki úthlutað æfingatíma á virkum degi sem var mikið áfall

en hélt tíma sínum á sunnudögum kl.11:00-12:30. Starfsmaður íþróttahúss

hvatti iðkendur til að nýta lausan tíma á laugardagsmorgnum einnig sem var

kærkomin viðbót en hentar einnig fáum líkt og sunnudagstíminn. Það er

leiðinleg staða að vöxtur og viðhald deildarinnar staðni vegna tímaúthlutunar

í íþróttahúsinu. 

Að venju voru haldin tvö innandeildarmót á árinu, páskamót og jólamót.

Þátttaka var góð á báðum mótum eða tæplega 20 manns, líkt og fyrri ár.

Stefnan fyrir næsta ár er að halda áfram að fá nýja iðkendur inn og bjóða upp

á jákvæða heilsueflingu fyrir alla 16 ára og eldri. Enn er stefnt á að halda

námskeið og fara austur á æfingaleiki. 

Stjórnin.

Badminton 2024

Skýrsla Blakdeildar MFL Sindra 2024

Þar sem einungis er nýbúið að skipta upp stjórnum deildarinnar skilum við inn

og skrifum sameiginlega skýrslu. Starfandi stjórnarmenn meistaraflokks eru og

verða áfram Jóhanna Björg Jóhannsdóttir, formaður, Elsa Gerður Hauksdóttir,

gjaldkeri, Nikolina Tintor, ritari, og Katrín Birta Björgvinsdóttir, meðstjórnandi. Í

stjórn yngri flokka situr áfram Sunna Guðmundsdóttir, formaður. Fráfarandi úr

þeir stjórn er Sædís Ósk Guðmundsdóttir, gjaldkeri sem við þökkum kærlega

fyrir vel unnin störf.

Meistaraflokkur

Árið hjá meistaraflokki kvenna 2024 var viðburðaríkt. Það byrjaði á túrneringu í

janúar og annarri í mars og í þetta skipti sendum við tvö lið, annað í 2. deild og

hitt í 6. deild. 2. deild stóð sig frábærlega á túrneringum og náði upp í 1. deild.

Þetta er mjög stórt skref fyrir blakið að fara upp um deild þar sem eru ekki

túrneringar heldur leikir reglulega yfir tímabilið og það allra stærsta að fá

heimaleiki í blaki aftur eftir margra ára pásu. Öldungur var haldinn í maí í

Mosfellsbæ og sendum við einnig tvö kvennalið þangað og eitt karlalið. Það er

mikil spenna fyrir Öldungi á hverju ári og vel mætt enda náðum við að senda

þrjú vel mönnuð lið.

Blak 2024



Eftir sumarið réðum við inn nýjan þjálfara, Theodór Óskar Þorvaldsson, eftir

að Cristina kvaddi eftir þrjú ár. Hún er komin í UMF Hjalta eða Krækjur og æfir

blak þar, við söknum hennar auðvitað mikið bæði sem þjálfara og leikmanns.

Við erum mjög ánægð með að fá reynslubolta eins og Tedda í okkar lið og

iðkendur sömuleiðis mjög ánægðir með hans vinnu. 

Það heldur áfram að fjölga í báðum deildum, um 30 manns mæta reglulega á

æfingar og 13 iðkendur eru skráðir í lið 1. deildar. 6. deild stendur sig vel í

túrneringum og fór í eina túrneringu fyrir áramót á Hvammstanga. Langt

ferðalag, en hristi hópinn vel saman og fengum við lánaðan leikmann úr yngri

flokkum sem reyndist liðinu vel. Það eru 4 æfingar á viku, tvær sameiginlegar

og svo ein fyrir hvora deild. Það er mikil breidd á hópnum en æfingar hafa

gengið vel.

Fyrsti heimaleikur hjá 1.deild 30. nóvember sem endaði með sigri á móti efsta

liðinu í deildinni, UMFG. Það var ótrúlega vel mætt í stúkuna, vel rúmlega 100

manns sem mættu og bauð aðalstjórn Sindra á leikinn sem við þökkum enn

og aftur fyrir. 

Haustönn fór í að undirbúa skiptinguna upp í meistaraflokk og yngri flokka og

ætti að hafa klárast í byrjun 2025.

Blak 2024



Yngri flokkar

Yngri flokkarnir okkar halda áfram að blómstra og er það mikið ánægjuefni.

Það er mikil aukning á iðkendum, það voru 16 iðkendur að mæta að staðaldri á

æfingu fyrir sumarið en fór upp í 30 skráða iðkendur eins og staðan er í dag.

Það mæta aldrei færri en 25 á hverja æfingu sem er frábært. Við bíðum

spennt eftir áframhaldandi aukningu hjá iðkendum þar sem mikill áhugi er hjá

þeim sem eru ekki komin með aldur til að æfa. Þau kláruðu Íslandsmót í maí í

Neskaupsstað, U12 lentu í 1. og 2. sæti og komu heim með bikar og medalíur.

Sömuleiðis mjög gott gengi hjá U14 og U16.

Cristina okkar kvaddi eins og fram hefur komið, hún þjálfaði einnig yngri

flokka og auðvitað er mikill söknuður af henni. Jóhanna Björg og Margrét

María sjá um þjálfun yngri flokkanna eins og er og leit stendur enn þá yfir að

þjálfara. 

Fyrri hluti Íslandsmótsins í Kópavogi í Kórnum, U12 spilaði haustmót HK í

Digranesi, þau gerðu sér lítið fyrir og unnu sinn aldursflokk. Gaman að sjá

miklar framfarir og ánægju hjá iðkendum. Sömuleiðis er vert að nefna

frábærar viðtökur frá foreldrum, þeir sýna íþróttinni mikinn áhuga og mæta

vel á mót hjá börnunum. 

Fyrir hönd stjórna Blakdeildar,

Katrín Birta Björgvinsdóttir

Meðstjórnandi

Blak 2024

Skýrsla stjórnar Fimleikadeildar Sindra 2024

Stjórn Fimleikadeildar Sindra hélst óbreytt árið 2024 og sátu í henni; Fjóla

Hrafnkelsdóttir formaður, Sæunn Borgþórsdóttir gjaldkeri, Árdís Erna

Halldórsdóttir ritari, Berglind Borgþórsdóttir meðstjórnandi og Helga Ósk

Helgadóttir sem einnig er meðstjórnandi. 

Fjóla, Árdís og Berglind eru fráfarandi úr stjórn eftir nokkurra ára starf.

Þökkum við þeim fyrir samstarfið og óskum í leiðinni eftir nýjum

stjórnarmönnum í þeirra stað. Ekki væri verra að fá karlmann í stjórn til að laga

kynjahlutfallið, en einungis konur hafa setið í stjórn deildarinnar í nokkur ár. 

Fimleikadeildin stendur nokkuð vel þjálfaralega séð og hafa tveir yngri

þjálfarar bæst í hópinn í vetur. Einnig hafa stjórnarmeðlimir verið ötulir við að

koma inn í þjálfun þegar þurft hefur. Við höfum séð mikla gleði og jákvæðni

innan hópsins sem hefur skilað sér til iðkenda sem bæði sýna flotta framkomu

og miklar framfarir. Alls voru 124 iðkendur innan deildarinnar á árinu, þar af

60 í leikskólafimleikum og 64 í eldri hópum.  

Deildin byrjaði með Allir með verkefnið í samstarfi við Velferðasvið

Hornafjarðar, en það gengur út á að hjálpa þeim sem finna sig ekki í

hefðbundnu íþróttastarfi eða eru með stuðningsþarfir. Það hefur farið vel af

stað og eru nýir iðkendur velkomnir í hópinn. 

           

Fimleikar 2024



Ýmislegt var um að vera hjá deildinni á árinu. Eldri hópurinn fór með tvö lið á

tvö mót í fyrra og gengu þau ágætlega. Stefnan er tekin á fleiri mót á þessu

ári. Einnig fór deildin með þriðjubekkinga og eldri austur á Egilsstaði í

æfingaferð sem gekk ljómandi vel enda er þar óska húsnæði

fimleikadeildarinnar. Jólasýningin var svo á sínum stað í desember þar sem

4-11 ára iðkendur sýndu listir sínar með prýði. 

Fimleikadeildin stundar ennþá æfingar inni í Mánagarði og hefur Glacier

Journey séð um að keyra iðkendum til og frá æfingum líkt og liðin ár. Hefur

sá akstur gengið afar vel. Við höldum áfram að deila húsinu með

Kvenfélaginu Vöku og Leikfélagi Hornafjarðar, og setur það vissulega strik í

reikninginn fyrir starfsemi fimleikadeildarinnar, þrátt fyrir að samstarfið við

alla aðila gangi vel. Erum við aðstandendur fimleikadeildarinnar því orðin

langeyg eftir varanlegu húsnæði fyrir íþróttina og gleðjumst yfir áformum

um uppbyggingu íþróttamannvirkja á Höfn, sem við vonum að hefjist sem

fyrst. 

Fh. stjórnar 

Fjóla Hrafnkelsdóttir. 

Skýrsla Frjálsíþróttadeildar Sindra 2024

Í stjórn frjálsíþróttadeildar Sindra eru: Gunnlaugur Rúnar Sigurðsson

formaður, Ingólfur Baldvinsson gjaldkeri og Helga Árnadóttir meðstjórnandi

og tengiliður við Hlaupahóp Hornafjarðar. Breytingar urðu á stjórn

frjálsíþróttdeild Sindra á síðastliðnu sumri er Einar Sigurjónsson hætti sem

ritari. Við þökkum Einar fyrir gott starf og erum samfærð um að nýtt hlutverk á

eftir að farnast honum vel.

Æfingar voru í upphafi árs tvisvar í viku, í Bárunni eða íþróttahúsinu á veturna

en á sumrin og fram á haust fara þær aðallega fram á frjálsíþróttavellinum. Nú

í haust voru æfingar einu sinni í viku en eftir áramót hafa æfingar fallið niður

vegna lítillar þátttöku. Í haust æfðu tveir frjálsar en eftir áramót duttu þeir út.

Mariano Ferreyra er frjálsíþróttaþjálfarinn okkar en jafnframt kemur hann að

þjálfun hjá flestum deildum hjá Sindra. Eftir áramót hafa æfingar legið niðri en

stefnt er á að æfingar hefjist aftur næsta sumar. 

Frjálsíþróttadeildin stóð fyrir Sindraleikunum og voru þeir haldnir á

miðvikudaginn fyrir Humarhátíð þann 26.júní. Það er reyndar spurningu um

hvort þetta sé ekki orðin fastur dagskrárliður á Humarhátíð, við rötum alla

vega inn á dagskrá hátíðarinnar. Leikarnir fóru fram í góð veðri og var þátttaka

góð. Stjórnendur frjálsíþróttadeildar og foreldrar hjálpuðust að við að halda

utan um mótið og tóku að sér hin ýmsu sjálfboðaliðastörf á vellinum. Rúmlega

50 börn mættu til keppni. Að leikum loknum voru grillaðar pylsur fyrir

þátttakendur og aðra sem tóku þátt í leikunum.

Frjálsar 2024



Ekki voru skipulagðar mótsferðir síðastliðið ár, mótsferðir hafa verið með

tilstuðlan foreldra síðastliðin ár. Nokkur þátttaka var þó á

unglingalandsmótinu í Borgarnesi. 

Á laugardegi Humarhátíðar stóð svo Hlaupahópur Hornafjarðar fyrir

viðburðinum „ Hlaupið fyrir Horn“ þar sem þátttakendur hlupu um 10 og 21

km utanvegahlaup í einstakri náttúru. Stefnt er á að endurtaka leikinn sumarið

2025. 

Á gamlársdag var árið kvatt með 3,- 5- og 10 kmbúningahlaupi þar sem um 30

keppenduralstaðar af landinu mættu til keppni í köldu en góðu veðri. 

Samstarf Frjálsíþróttadeildar og Hlaupahóps Hornafjarðar hófst haustið

2021. Eru reglulegar æfingar allt árið um kringog hefur það samstarf gengið

mjög vel. Iðkendur í hlaupahópnum hafa verið á bilinu 20-30, Helga

Árnadóttir hefur þjálfað hópinn.

Hlaupahópurinn stendur fyrir mörgum skemmtilegum viðburðum þar sem

saman fer góð hreyfing, félagsskapur og útivist í fallegri náttúru. Iðkendur í

hlaupahópnum hafa tekið þátt í utanvegahlaupum svo sem Hengill Ultra,

Dyrfjallahlaup og Austur Ultra.

Fh. Frjálsíþróttadeildar Sindra

Gunnlaugur Rúnar Sigurðsson

og Helga Árnadóttir.

Skýrsla Knattspyrnudeildar MFL. Sindra 2024

Knattspyrnuárið 2024 gekk ágætlega. Stjórn deildarinnar var skipuð Kristján

Sigurður Guðnason formanni, Matthildur Ásmundardóttir gjaldkera, Sandra

Sigmundsdóttir ritara, Steindór Sigurjónsson, Gunnar Ingi Valgeirsson,

meðstjórnenda ásamt því að Kristján Magnússon gekk úr stjórn á

vormánuðum vegna brottflutnings frá Höfn. 

Frá því að núverandi stjórn tók við störfum hefur markmið hennar verið að

rétta af fjárhag deildarinnar en skuldastaða hennar var mjög slæm þegar

núverandi stjórn tók við í júlí 2023. Jafnframt var markmiðið að styðja vel við

grasrótarstarfsemi og styðja vel við heimaleikmenn. Má segja að vel hafi

gengið, fjárhagstaða deildarinnar er nú í góðu jafnvægi. Búið er að greiða niður

allar skuldir við aðalstjórn og yngriflokkaráð sem studdu við starfsemi

deildarinnar á erfiðum tímum, þökkum við þeim fyrir þeirra stuðning. 

Sumarið hjá Sindraliðunum gekk ágætlega. Aðalþjálfari M.fl. kvenna var

Jóhann Bergur Kiesel og honum til aðstoðar voru Bruno Fonte Martins. Hjá

körlunum var Jón Karlsson aðalþjálfari og honum til aðstoðar var Sindri

Ragnarsson. Jafnframt hefur Mariano Ferreyra séð um styrktar- og þolþjálfun

beggja liða og markmannsþjálfun hefur verið í höndum Ólafs Jónsonar og

Róberts Marwins Gunnarssonar. Við þökkum þjálfurum fyrir frábært samstarf. 

Knattspyrna MFL. 2024



Hjá kvennaliðinu var breytt leikjafyrirkomulag í 2. deild sumarið 2024, spiluð

var ein umferð í upphafi og í kjölfarið röðuðust lið í efsta hluta deildarinnar,

miðhluta og neðsta hluta eftir árangri í fyrri umferð. Sindra liðið endaði í

miðhluta deildarinnar og stóð sig þar með ágætum en árangur þeirra var sá

besti síðan árið 2018 en við vorum með ungt lið sem við gátum styrkt með

tveimur amerískum leikmönnum. 

Karlalið Sindra stóð sig vel, við hefðum þó viljað enda sumarið aðeins ofar,

leikmenn Sindra eru að stærstum hluta uppaldir hjá félaginu og eru ungir að

árum, þeim til stuðnings eru nokkrir reynsluboltar. Í öðrum flokk karla höfum

við verið í samstarfi við KFA undanfarin ár með það að markmiði að efla þá sem

leikmenn og fjölga spilamínútum þeirra. 

Að lokum þökkum við öllum þeim sem hafa lagt hönd á plóginn og sérstaklega

viljum við þakka Margréti Kristinsdóttur fyrir frábært samstarf og góðan

stuðning. Við viljum janframt þakka þeim fyrirtækjum sem hafa stutt okkur og

styrkt síðustu ár. 

Fh. Stjórn Knattspyrnudeildar Sindra 

Kristján S. Guðnason, formaður.

Knattspyrna YFL. 2024

Skýrsla Knattspyrnudeildar Yngri flokka Sindra 2024

Starfsemi og stjórn

Starfsemi yngri flokka fór fram með hefðbundnu sniði árið 2024 en stjórnin

breyttist örlítið. Við kvöddum Bergþóru Ágústsdóttur og Guðrúnu Ásu

Jóhannsdóttur og viljum við þakka þeim fyrir vel unnin störf. Lena Hrönn

Marteinsdóttir og Halldór Steinar Kristjánsson komu inn í stað þeirra. Þannig

að stjórnina skipuðu Janus Gilbert Stephensson formaður, Eva Birgisdóttir

gjaldkeri, Lena Hrönn Marteinsdóttir ritari, Halldór Steinar Kristjánsson og

Ingólfur Reynisson Meðstjórnendur.

Þjálfaramál

Það urðu smá breytingar í þjálfaramálum hjá okkur. Jóhann Bergur, Sigurborg

Jóna og Mariano héldu áfram þjálfun en Mate Paponja hætti hjá okkur og

viljum við þakka honum fyrir vel unnin störf. Við fengum inn nýjan þjálfara árið

2024 hann Bruno Fonte frá Portúgal.

Iðkendur, æfingar og mót

Fjöldi iðkenda er svipaður og undanfarin ár. Iðkendur eru samt ekki nógu

margir í flestum árgöngum til að halda úti kynja aðgreindum æfingum. En til að

manna verkefni fyrir krakkana höfum við haft samstarf við Neista og

Austurland. Samstarf austur er mikilvægt uppá að manna suma flokka og

vonum við að samstarfið gangi aðeins betur hvað varðar samskipti.



Flokkarnir tóku þátt í ýmsum mótum og eins og venjulega þýðir það ferðalög

vítt og breitt um landið. Virk þátttaka foreldra er grundvöllurinn fyrir því að

við getum rekið gott yngri flokka starf fyrir börnin okkar. Viljum við því hvetja

foreldra til að taka þátt eins og þau treysta sér til.

Hefð hefur skapast að 3.flokkur fari erlendis í æfingar/keppnisferð og er

skipulag og utan umhald á vegum foreldra í samstarfi við félagið. Í ár voru

það10 stelpur og 11 strákar sem héldu í keppnisferð til Spánar á Costa Blanca

Cup ásamt þjálfaranum Mate. Bæði liðin stóðu sig með stakri prýði og komu

stelpurnar heim með bikar fyrir annað sæti B-liða.

Unga fólkið okkar heldur áfram að skara fram úr en þau Jóhann Frans Ólason,

Alex Leví Gunnarsson og Thelma Björg Gunnarsdóttir voru öllu valin í úrtak

fyrir sinn aldursflokk og tóku þátt í hæfileikamótun/landsliðsæfingum á árinu.

Óskum við þeim til hamingju og áframhaldandi góðs gengis. 

Við í stjórn yngri flokka þökkum fyrir árið og öllum þeim sem lögðu hönd á

plóg.

FH. Knattspyrnudeild yngri flokka 

Janus Gilbert Stephensson, formaður.

Skýrsla stjórnar Körfuknattleiksdeildar Sindra, starfsárið 2024

Stjórn 2024

Stjórn körfuknattleiksdeildar árið 2024 skipuðu Hreiðar Bragi Valgeirsson

formaður, Janine Arens gjaldkeri og Þorgrímur Tjörvi Halldórsson ritari ásamt

þeim Björgvini Erlendssyni, Skúla Ingibergi Þórarinssyni og Jakobi

Guðlaugssyni sem meðstjórnendum. 

Meistaraflokkur karla 

Starf meistaraflokks karla gekk mjög vel á árinu. Sindri hélt áfram að skila

góðum úrslitum í 1. deild og endaði deildarkeppnina í þriðja sæti fjórða árið í

röð. Liðið náði heimavallarrétti í úrslitakeppninni og komst alla leið í úrslita

einvígið á móti ÍR sem einnig endaði sæti fyrir ofan okkur í deildarkeppni. Sem

er besti árangurinn hjá okkur. Þrátt fyrir svekkjandi tap þá má segja að liðið

hafi með góðum árangri á tímabilinu fest sig í sessi sem eitt að bestu liðum 1.

deildarinnar  

Undirbúningur fyrir tímabilið 2024-2025 hófst strax í byrjun sumars en við

tókum þá ákvörðun að endurnýja ekki við  Israel Martin aftur. Við réðum

Nebojsa Knezevic sem þjálfara og yfirþjálfara yngri flokka sem kom til okkar

frá ÍA. Við misstum fleiri heimamenn til annarra liða um sumarið eins og árið

áður. Liðið státar eftir sem áður af öflugum kjarna heimamanna  og sterkum

hópi aðkomumanna. En við fengum Erlend Björgvinsson og Gísla Þórarinn

Hallsson aftur heim ásamt tveimur öðrum Íslendingum. Þannig að kjarninn er

nokkuð jafn í Íslendingum og erlendum leikmönnum.  

Það er þó ljóst að það heldur áfram að vera áskorun fyrir lítið landsbyggðarlið

að halda í uppalda leikmenn en frábært og vaxandi yngri flokkastarf

undanfarin ár hefur sem betur fer skilað árangri en ungir og efnilegir leikmenn

úr yngri flokkum hafa stigið upp, fyllt í æfingahópinn og spilað með liðinu sem

af er tímabils. Framtíðin er björt og ef okkur tekst að halda uppteknum hætti

eru okkur allir vegir færir í framtíðinni. 

Karfa MFL. 2024



Liðinu hefur gengið prýðilega þar sem af er tímabils og þegar þessi skýrsla er

skrifuð situr Sindri í öðru sæti 1. deildar. Keppni í deildinni hefur verið jöfn og

krefjandi sem af er en liðið hefur þegar tryggt sér sæti í úrslitakeppni og hefur

góða möguleika á því gera enn betur.

 

Annað starf

Bumban heldur sínum sessi sem einn af máttarstólpum deildarinnar. Mæting

hefur aukist milli ára og eru æfingar nokkuð vel sóttar. Oftast eru um 10-12

manns á æfingu en hópurinn þó heldur stærri sem lætur sjá sig reglulega.

Fjármál og stuðningur

Rekstur deildarinnar hefur haldið áfram á vaxa og umsvif hennar aukist. Á árinu

var haldið áfram uppteknum hætti við það að taka til í fjármálum deildarinnar

og hefur stjórninni tekist gríðarlega vel að standast áætlanir sínar. Aðal

kostnaðarliðurinn, sem fyrr, hefur verið meistaraflokkur karla.

Körfuknattleiksdeild hefur eins og undanfarin ár leitað ýmissa fjölbreyttra leiða

til þess að fjármagna starfið og má þar helst nefna árlega sölu á síld,

bolludagsbollum og öðrum tilfallandi fjáröflunum. 

Samstarfið með Kvennakóri Hornafjarðar um veitingasölu á Sjómannaballi hélt

áfram á árinu og Körfuknattleiksdeildin sá um veitingasölu og gæslu í tjaldi á

hátíðarsvæði Humarhátíðar. 

Samningur við Endurvinnsluna um rekstur á flöskumóttöku hefur heldur betur

verið lyftistöng fyrir fjárhag deildarinnar en þar er um ræða töluverða vinnu og

skuldbindingu en að sama skapi tiltölulega öruggar tekjur fyrir deildina allt árið

um kring.

Frábærum styrktaraðilum Körfuknattleiksdeildar hefur aðeins fjölgað og ljóst er

að það helst í hendur við áframhaldandi góðan árangur deildarinnar og auknum

meðbyr í samfélaginu. 

Áhugi Hornfirðinga og stuðningur við körfubolta er orðinn töluverður og

gríðarleg tækifæri eru fyrir starfið og deildina að halda áfram að vaxa og dafna.

Almennt er mæting á heimaleiki meistaraflokks karla mjög góð en að jafnaði

koma rúmlega 100 áhorfendur á hvern leik í Ice Lagoon höllina. 

Ófullnægjandi aðstaða í núverandi íþróttahúsi er ein helsta áskorun

deildarinnar og félagsins í heild. Nýtt og stærra íþróttahús, betri aðstaða til

körfuboltaiðkunar og betri aðstaða fyrir áhorfendur er forsenda fyrir

áframhaldandi vexti. Nýtt íþróttahús myndi ekki eingöngu þjóna hagsmunum

körfuknattleiksdeildar heldur öllum þeim sem nota og vilja nota húsið í dag en

fá ekki tíma í stundatöflu sökum plássleysis.

 

Stjórnin vill að lokum þakka allan þann góða stuðning og velvilja sem okkur

hefur verið sýndur bæði í formi fjárhagsstuðnings, vinnuframlags, annars konar

stuðnings og þeim fjölmörgu sjálfboðaliðum sem hafa komið að starfinu. Án

ykkar væri þetta ekki hægt. 

 

F.h. Körfuknattleiksdeildar Sindra 

Hreiðar Bragi Valgeirsson 

Skýrsla stjórnar Yngri flokka Körfuknattleiksdeild Sindra 2024

Skipun nýrrar stjórnar 

Eftir aðalfund Umf. Sindra hittist stjórnin og skipti með sér verkum. Helga

Valgerður Friðriksdóttir óskaði eftir að fara út stjórn og kom Elín Ýr

Sigurbjörnsdóttir inn sem ritari. Jóhanna Íris Ingólfsdóttir fór einnig úr stjórn

og Íris Heiður Jóhannsdóttir kom inn sem meðstjórnandi þegar nýtt

keppnistímabil hófst. Sigrún Ólöf Björgvinsdóttir tók við sem formaður og

Finnur Smári Torfason tók við sem gjaldkeri. Á yfirstandandi tímabili fundaði

stjórnin einu sinni til tvisvar sinnum í mánuði og oftar ef þörf þótti.

Lok tímabilsins 2023-2024.

Það sem eftir var af tímabilinu 2023 – 2024 störfuðu sömu þjálfarar og voru

ráðnir í byrjun tímabilsins. Liðin héldu áfram að mæta í þá leiki og tourneringar

sem þau voru skráð á og þá fóru 1.-2. bekkur og 3-4. bekkur á Nettómót

Keflavíkur og Njarðvíkur. Auk þess sem stór hópur iðkenda í 1.-6. flokki fór á 1.

maí mót Hattar á Egilsstöðum. Allir flokkar kkd Sindra stóðu sig vel á leiktíðinni.

10. flokkur vann 2. deild og spilar því í 1. deild sem 11. flokkur á yfirstandandi

leiktíð (2024-2025) og 9. flokkur (á yfirstandandi leiktíð) spilar einnig í 1. deild,

auk þess sem yngri flokkarnir okkar raðast í A, B og C1 riðla í sínum

aldursflokkum og má því sannarlega segja að framtíðin sé björt hjá yngri

flokkunum okkar. Í júní fóru iðkendur í 10 og 11. flokki í æfingarbúðir til Serbíu

og tókst sú ferð mjög vel. Í vor áttum við nokkra fulltrúa í Afreksbúðum KKÍ sem

er fyrsta stig í undirbúningi fyrir yngri landsliðin og í sumar fór Birgir Leó

Halldórsson á bæði Norðurlandamót og Evrópumót með U18 landsliði Íslands.

Tímabilið 2024-2025

Yfir sumarmánuðina fór fram samtal um þjálfaramál með stjórn

meistaraflokks og ákvað Israel Martin að láta af störfum sem þjálfari mfl

Sindra og yfirþjálfari yfl en hann hafði einnig sinnt þjálfun elstu flokkanna. Í

júní 2024 var Nebojsa Knezevic ráðinn sem þjálfari mfl karla, yfirþjálfari yngri

flokka og þjálfari 9. og 11. flokks. 

Skráð voru til liðs í Íslandsmót fyrir komandi leiktíð lið í 7., 8., 9., og 11.flokki

og óskuðum við eftir því við KKÍ að útileikir 9. og 11. flokks yrðu samræmdir

við útileiki meistaraflokks svo hægt væri að samnýta ferðir til að fækka

ferðum þjálfara. Gerður var áframhaldandi samningur við Auðunn Hafdal um

að sjá um þjálfun 7.- 8. flokks og einnig var gerður samningur við Kristján Örn

Ebenezerson um þjálfun 1.- 2. bekkjar og leikskólabolta. Deildin er afar

heppin að hafa þessa tvo heimamenn sem hafa mikinn metnað fyrir sínu

starfi. 

Francois Matip leikmaður mfl karla var ráðinn sem þjálfari 3.- 4. flokks og 5.-

6. flokks. Áfram var haldið með þá stefnu að hafa tvo þjálfara á hverri æfingu

til þess að auka gæði æfinganna, Hilmar Óli Jóhannsson var ráðinn

aðstoðarþjálfari hjá 5.-6. flokk og Jahem Tristan Ocvil var ráðinn sem

aðstoðarþjálfari í 3.-4. flokki, hjá 1.-2. bekk og í leikskólaboltanum. Emilía Alís

Karlsdóttir var einnig ráðin til aðstoðar í leikskólaboltanum og Hlynur Ingi

Finnsson ráðinn sem aðstoð í 3.-4. flokki. Mariano Ferreyra kom til starfa fyrir

deildina sem styrktar þjálfari fyrir elstu flokkana og til þess að stýra álagi hjá

þeim iðkendum sem æfa fleiri en eina íþrótt. 

Æfingar hjá elstu hópunum okkar hófust strax eftir verslunarmannahelgi til

að undirbúa leikmenn fyrir komandi leiktíð þar sem bæði 9. og 11. flokkur

eru að fara að spila í 1. deild. Æfingar hjá yngri flokkunum fóru í jólafrí 20.

desember og voru engar æfingar á vegum yfl á milli hátíða en mfl og

Eimskip stóðu fyrir flottum og vel sóttum körfuknattleiksbúðum. 

Fyrir jól voru þeir Erlendur Björgvinsson, Hilmar Óli Jóhannsson, Alex Leví

Gunnarsson og Hlynur Ingi Finnsson kallaðir til landsliðsæfinga í sínum

aldursflokki. Í febrúar var Hlynur Ingi svo kallaður til æfinga á seinni

æfingarhelgi U15 landsliðsins. Í vetur tóku 9. og 11. flokkur þátt í keppninni

um VÍS bikarinn og komst 9. flokkur i 8 liða úrslit og 11. flokkur í 4 liða úrslit.

Með auknum fjölda iðkenda og stækkun deildarinnar hefur verkefnunum

fjölgað sem og nýjar áskoranir komið fram og vill stjórnin þakka öllum þeim

sem hafa aðstoðað við starfið á einhvern hátt. Það er frábært að sjá hversu

mikill áhugi barnanna er á körfubolta og er markmiðið að halda áfram að

byggja upp og bæta starfið enn frekar og vonandi að fá fleiri stúlkur til að

stunda körfubolta sem viðbót við þann frábæra hóp drengja og stúlkna

sem æfa körfubolta hjá körfuknattleiksdeild Sindra.

 F.h. Yngri flokka Körfuknattleiksdeildar Sindra,

 Sigrún Ólöf Björgvinsdóttir, formaður.

Skýrsla formanns Rafíþróttadeild Sindra 2024

Stjórn Rafíþróttadeildar Sindra starfsárið 2024 skipuðu Róbert Marwin

Gunnarsson, formaður, Ottó Marwin Gunnarsson, gjaldkeri, Ragnhildur Lind

Borgarsdóttir, ritari, Dagbjört G. Magnúsdóttir varaformaður og Helga

Valgerður Friðriksdóttir, meðstjórnandi. 

Yngri flokkar

Yngri flokka starf rafíþróttadeildarinnar gekk vel fram að sumri 2024, með 19

iðkendur á aldrinum 8 til 16 ára. Starfið veitti ungum iðkendum tækifæri til að

þjálfa og þróa færni sína í rafíþróttum undir leiðsögn þjálfara. Því miður

misstum við þjálfarana um sumarið, og hefur yngri flokka starf ekki verið

starfrækt síðan þá.

Unglingastig

Á unglingastigi var stofnaður „Leikjaklúbburinn“ innan FAS, þar sem unglingar

fengu að nýta aðstöðu rafíþróttadeildarinnar til leikja og þjálfunar. Verkefnið

hefur fengið jákvæðar viðtökur, og er nú í vinnslu að halda því áfram og þróa

það enn frekar.

Rafíþróttir 2024



Meistaraflokkur

Meistaraflokkur Sindra í CS2 tók þátt í vordeildinni í 2. deild og endaði um

miðja deild. Haustdeildin hófst eftir sumarhlé, þar sem liðið náði ótrúlegum

árangri og tryggði sér sigur í deildinni. Með því tryggðu þeir sér sæti í 1.

deild fyrir keppnistímabilið 2025, sem er stórt skref fram á við fyrir liðið og

rafíþróttadeildina í heild.

Samantekt

Rafíþróttadeildin hefur gengið í gegnum breytingar síðustu misseri. Yngri

flokka starfið lagðist af vegna skorts á þjálfurum, en unglingastigið hefur

tekið jákvæðum breytingum með tilkomu leikjaklúbbsins. Meistaraflokkur

CS2 náði frábærum árangri og mun spila í 1. deild árið 2025. Mikilvægt

verður að halda áfram að þróa starf deildarinnar og tryggja aðstöðu og

stuðning fyrir iðkendur á öllum stigum.

Fh. Rafíþróttadeildar Sindra

Róbert Marwin Gunnarsson.

Rafíþróttir 2024

Skýrsla Stjórnar Sunddeildar Sindra 2024

Starfsemi sunddeildar Sindra var róleg, lágstemmd og hefðbundin á þessu

ári. Við höldum áfram á okkar fast mótaða starfi.

Eftir aðalfundinn, sem haldinn var í mars á síðasta ári, hóf ný stjórn starf sitt. 

Agnes Heiða Þorsteinsdóttir, gjaldkeri, Tjörvi Óskarsson, ritari og Emil

Morávek, formaður.

Sumarstarfið

Fyrsta verkefni stjórnar var skipulagning forskólasunds, sem var á dagskrá í

júní og ágúst. Verkefnið gekk vel, þótt áskorun hafi verið að finna

aðstoðarþjálfara. Sundþjálfarinn okkar, Mariano, náði í Jóhönnu Írisi og Karen

Huldu til aðstoðar við sundkennsluna, Í síðari námskeiðinu fékk Mariano, Leu

Sól, Elínu Ásu og Sesselíu Sól sér til aðstoðar. 

Samið var við starfsfólk sundlaugarinnar um aðstoð í klefa, þar sem við

leggjum áherslu á að kenna börnum að fara ein í gegnum sundklefana, sem

hefur reynst vel. Fjöldi iðkenda í forskólasundi var 26, og um var að ræða

árgangana 2018 og 2019.

Hauststarfið

Að loknu sumri hófst hefðbundin sundkennsla. Smá brottfall var í fjölda

iðkenda, en fjölmennasti hópurinn var annar bekkur, næst fyrsti bekkur og

svo þriðji bekkur.

Heildarfjöldi sundiðkenda haustið 2024 var 24. Eldri sundiðkendur eru fáir en

metnaðarfullir, þó áherslan virðist frekar vera á lýðheilsu en keppni. Af

þessum ástæðum hefur ekki verið lögð sérstök áhersla á sundmót.

Sund 2024



Garpasund - Tilraun með nýtt fyrirkomulag

Nýtt fyrirkomulag var prófað í Garpasundi, þar sem boðið var upp á 10 tíma

kort, þar sem iðkendur gátu mætt eftir eigin hentisemi. Áhuginn var hins

vegar minni en væntingar stóðu til, og þarf því að endurmeta fyrirkomulag

Garpasundsins, þar á meðal hvort kynningin á því hafi verið nægileg.

Gjaldskrá og áhrif hennar

Vegna hækkana á gjalda til sérsambandsins þurftum við því miður að hækka

æfingagjöldin okkar. Þessar hækkanir fengu ekki góðar viðtökur meðal

foreldra, En því miður getum við lítið gert í þeim að svo stöddu, og vonumst

við til að þær dragi ekki úr fjölda iðkenda. Sunddeildin hefur fundið fyrir

nokkurri niðursveiflu, og því er lykilatriði að finna leiðir til að hvetja börn og

ungmenni til þátttöku.

Vorstarfið

Vorstarfið hófst með niðursveiflu, og skráðust einungis 23 iðkendur í sund.

Hins vegar var nýlega hafin tilraun með auka forskólasund, að tillögu

þjálfarans, og eftir smá könnun meðal leikskólaforeldra var sýnilegur áhugi til

staðar og er hópur krakka að skrá sig í forskólasund.  

Lokaorð

Starf deildarinnar er mikilvægt í sveitarfélaginu, og við munum halda áfram

að leita leiða til að efla sundæfingar og auka áhuga á íþróttinni. Markmiðið er

að halda áfram þeirri starfsemi sem forverar okkar hafa byggt upp og þá um

leið finna lausnir á áskorunum eins og fjölda iðkenda og gjaldskrármálum.

Stjórn Sunddeildar Sindra 

Kraftlyftingardeild 2024

Skýrsla Kraftlyftingardeild Sindra 2024 & Tennisdeild Sindra 2024. Báðar
deildir eru ekki með skipulagða starfsemi á árinu.



Tennisdeild 2024

